
Schnitzelbank Sabrenas 2022
www.sabrenas.ch

Schwarzgmoolt
Sich schwarz aamole isch e ganz bös Ding,
verschroue als rassischtisch, sie nennes „Blackfacing“.
Au Ku-Kux-Klaner finde‘s der Hit,
wenn‘s über d‘Feschttäg nur wissi König het.

Alterbegrenzig
Der Andi isch nümm euse Förschter do,
er isch halt au ins Rentneralter cho.
Für d‘Nochfolg het er e Möglichkeit entdeckt
und sini bescht Skulptur zum Lebe erweckt.

Alli suuber, putzt und gschtrehlt
Mir do im Weschte, mir sind die Beschte
und dört im Oschte het kein e wissi Weschte.
Jetzt boykotier ich s‘Kurzentrum, lo mini Chnoche verroschte,
nach Rhyfelde gang i nit, das lit genau im Oschte.

Zügeltermin
Der Thommen zügle, das träume sie scho lang.
s‘Prozedere derzue chunnt eifach nit in Gang.
Der Gmeindrot het der Zügelwage bschtellt, de schtoht bald do,
bim Thommen hets allerdings no keine mitbecho.

Fachlüüt
Ganz klar ischs eso, oder vellicht nit.
Sicher cha me säge, was es z‘säge git.
Mi Gschwätz vu geschter? - Sorry duet mir leid.
Ihr gsehnd, jä au ich, weiss über Covid Bscheid.

Die roti Lischte
Mängisch wird ganz Chaiseraugscht blamiert,
wenn e Rabehasser d‘Nochrichte dominiert.
Derbi sind die gliich, wie s‘beklagte Gschöpf,
es sind allerdings kai Rabe sondern Gwaagi-Chöpf.

Gäll du kennsch mi nit
D‘Nasebäre mache eim nervös,
du denksch so e Löli und wirsch grad echli bös.
Mi lönd die chalt und weisch wieso, warum?
Zum d‘Maske richtig träge sind die eifach z‘dumm.

Chinderfasnacht und Fasnachtsfüür nit verpasse!


